
Cynllun ac Adroddiad ORR 2025

Cyflwyniad

1.

Bu i Ddeddf yr Amgylchedd (Cymru) 2016 gyflwyno dyletswydd bioamrywiaeth a
gwydnwch eco systemau uwch (dyletswydd Adran 6) ar gyfer awdurdodau
cyhoeddus wrth gyflawni gweithrediadau cysylltiedig & Chymru. Mae dyletswydd
Adran 6 yn gofyn i awdurdodau cyhoeddus “geisio cynnal a gwella bioamrywiaeth
wrth gyflawni gweithrediadau cysylltiedig & Chymru, ac wrth wneud hynny hyrwyddo
gwydnwch eco systemau, cyhyd ag sy’'n gyson gydag arferion priodol y
gweithrediadau hynny.”

Mae’r Swyddfa Rheilffyrdd a Ffyrdd (ORR) wedi’u diffinio fel awdurdod cyhoeddus o
ran telerau Deddf yr Amgylchedd (Cymru). I'r perwyl hwn, mae gofyn inni lunio
adroddiad am ein perfformiad yn ymwneud &'r ddyletswydd bioamrywiaeth o dan
Adran 6. Rydym yn bodloni’r ddyletswydd hon ar y cyd ag ein dyletswyddau statudol
eraill, wedi'u crybwyll yn bennaf yn y Ddeddf Rheilffyrdd 1993.

Mae’r adroddiad hwn yn canolbwyntio ar ein dull gweithredu’n ymwneud a
bioamrywiaeth ac arferion statudol ORR yn ymwneud & Chymru o’r cyfnod o lonawr
2023 hyd at Ragfyr 2025. Mae’n dilyn ein dau adroddiad blaenorol ac rydym wedji'i
adolygu wrth ddiweddaru’r adroddiad hwn. O ganlyniad mae ein hadroddiad yn
gymesur & maint a math ein mudiad, o ran y camau yn ymwneud & bioamrywiaeth y
gallwn ni eu cyflawni.

Ein gweithdrefn o ran rheoleiddio bioamrywiaeth

6.

Mae ORR yn rheoleiddiwr economaidd a diogelwch, mae ein rdl yn amrywio ledled y
Deyrnas Unedig a gyda’r mudiadau rydym yn eu rheoleiddio. Rydym yn rheoleiddio
perfformiad iechyd a diogelwch y diwydiant rheilffordd, rydym yn dwyn Network Rail a
High Speed 1 i gyfrif, ac rydym yn gofalu bod y diwydiant rheilffordd yn gystadleuol
ac yn deg. Rydym hefyd yn monitro National Highways (yn Lloegr) ac yn ymgymryd a
swyddogaethau rheoleiddiol economaidd mewn perthynas a rheilffyrdd yng Ngogledd
lwerddon a rhan y DU o Dwnnel y Sianel.

Er dibenion Deddf yr Amgylchedd (Cymru) 2016, o dan y canllawiau adrodd sydd
wedi’'u pennu gan Lywodraeth Cymru, rydym yn ystyried ein hunain yn fudiad “Gnip
2”. Er nad ydym yn meddu ar unrhyw dir yng Nghymru, does gennym ni ddim
swyddfeydd yno ac nid ydym yn cyflawni gwaith rheoli tir yng Nghymru, mae ein

timau’n weithgar ar lawr gwlad yng Nghymru o ran ein holl weithgarwch rheoleiddio
rheilffyrdd. Gan hynny, rydym yn fudiad:

e sydd a swyddogaethau sy’n gysylltiedig & bioamrywiaeth a/neu reoli tir, a
e gallwn ddylanwadu ar y rheiny sy’n berchen ar neu sy’n rheoli tir.

6. Nid yw ORR yn rheoleiddiwr amgylcheddol ar gyfer rheilffyrdd — Cyfoeth Naturiol
Cymru sy’n gyfrifol am gyflawni’r gweithgarwch hwn yng Nghymru. Fodd bynnag,
mae ein rolau rheoleiddio diogelwch ac economaidd yng Nghymru yn fodd inni
ddylanwadu’n gadarnhaol ar fioamrywiaeth. Y brif ffordd y gallwn fwrw iddi fodloni
gofynion Deddf yr Amgylchedd (Cymru) yw drwy ddwyn Network Rail i gyfrif am
reoli’r rhwydwaith rheilffyrdd ac ymylon llinellau yng Nghymru. Isod mae manylion
pellach am y gweithgarwch rydym ni'n ei gyflawni a allai effeithio ar fioamrywiaeth.

Y rheilffordd yng Nghymru

7.  Mae llwybr teithio Network Rail Cymru yn cysylltu’r trefi a’r dinasoedd mwyaf sef
Caerdydd, Casnewydd, Abertawe, Wrecsam ac Amwythig, ynghyd a darparu
cysylltiadau mewn ardaloedd mwy gwledig. Mae’r llwybr yn rhan o ranbarth
ehangach Cymru a’r Gorllewin.

8. Mae’r rhwydwaith Llinellau Craidd y Cymoedd (CVL) wedi bod yn eiddo i Trafnidiaeth
Cymru ers Mawrth yr 28ain 2020, a’r Rheolwr Seilwaith yw Seilwaith Amey Cymru /
Amey Infrastructure Wales Limited (AIW). Ers trosglwyddo Llinellau Craidd y
Cymoedd o Network Rail i Trafnidiaeth Cymru, nid ydym yn meddu ar r6l Dwyn i
Gyfrif (HTA) ffurfiol yn ymwneud & Llinellau Craidd y Cymoedd mwyach. Fodd
bynnag, nid ydym yn ddifater o ran y datblygiadau ar y rhwydwaith Llinellau Craidd y
Cymoedd. Fel rhan o’n r6l Dwyn i Gyfrif ar ran Network Rail, rydym yn cynnal
diddordeb brwd yn sut mae Network Rail yn cydweithio ac yn rhyngwynebu gyda
Llinellau Craidd y Cymoedd, yn enwedig pan fo goblygiadau ar gyfer perfformiad
rhwydwaith, diogelwch neu gyfliniad strategol ehangach.

9. Mae’r rhan fwyaf o’r gwasanaethau rheilffordd i deithwyr yng Nghymru (a rhwng
Cymru a gweddill Prydain Fawr) wedi’'u gweithredu gan Trafnidiaeth Cymru. Mae
Great Western Railway, CrossCountry ac Avanti West Coast yn gweithredu
gwasanaethau i deithwyr yng Nghymru yn ogystal. At hyn, mae gwasanaethau cludo
nwyddau ar y rheilffyrdd yn hollbwysig, gan symud nwyddau amrywiol, yn enwedig
dur ar hyd Prif Linell De Cymru yng Nghymru a thu hwnt.

Gweithgarwch ORR yn ymwneud a bioamrywiaeth

10.

11.

Fel yr awgrymwyd yn y Canllaw ar gyfer Adran 6 — Dyletswydd o ran Bioamrywiaeth
a Gwydnwch Systemau Eco, amcanion 1,4 a 6 y Cynllun Gweithredu Adfer Natur
yw'r rhai mwyaf perthnasol er dibenion yr adroddiad hwn. Dyma’r amcanion hynny:

e Amcan Cynllun Gweithredu Adfer Natur 1: Annog a chefnogi cymryd rhan a
dealltwriaeth i ymgorffori bioamrywiaeth drwy gydol y broses gwneud
penderfyniadau ar bob lefel.

e Amcan Cynllun Gweithredu Adfer Natur 4: mynd i’r afael &’r pwysau allweddol
ar rywogaethau a chynefinoedd; ac

e Amcan Cynllun Gweithredu Adfer Natur 6: llunio fframwaith llywodraethu a
chefnogi ar gyfer cyflawni.

Pan fyddwn yn cyflawni ein gweithrediadau rheoleiddio, byddwn yn cynnal amryw
weithgareddau ar sail gylchol ac wedi’'i dargedu sy’n ymwneud gyda neu’'n
gysylltiedig gyda phroblemau bioamrywiaeth.

Craffu ar reolaeth Network Rail o’r rhwydwaith

12.

13.

14.

Rydym yn dwyn Network Rail i gyfrif am gyflawni rhwymedigaethau ei drwydded ac
am ei ymrwymiadau yng nghyd-destun ei gylchoedd ariannu pum mlynedd — mae ein
gweithgarwch yn ymwneud & bioamrywiaeth yng Nghymru yn rhan o’r gweithgarwch
hwn.

Rydym yn pennu sut caiff perfformiad ei fonitro yn y cyfnod ariannu pum mlynedd
hwn (Ebrill 2024 hyd at Fawrth 2029), drwy fesurau penodol y cytunwyd arnyn nhw.
Mewn rhai achosion, byddwn yn cynnal asesiadau mwy manwl, lle byddwn ni a
Network Rail yn cytuno i benodi arbenigwr annibynnol i adolygu arferion rheoli a
gweithredu a nodi meysydd i'w gwella. Ers ein hadroddiad diwethaf (a oedd yn
ymdrin &'r cyfnod hyd at Ragfyr 2022) mae’r fframwaith perfformiad ar gyfer
goruchwylio seilwaith rheilffyrdd wedi’i ddiweddaru yn 2023.

Mae ein penderfyniad terfynol, a gyhoeddwyd yn Hydref 2023 yn gofyn i Network Rail
wella bioamrywiaeth ledled ei ystad rhwng 2024 a 2029, yn unol & Deddf yr
Amgylchedd 2021 a Chynllun Gwella’r Amgylchedd llywodraeth y DU. Byddwn yn
olrhain cynnydd drwy ddefnyddio mesur a adroddir yn gyhoeddus o’r enw unedau
bioamrywiaeth. Mae’r unedau hyn yn cynrychioli gwerth cynefinoedd ar gyfer bywyd
gwyllt, yn seiliedig ar agweddau megis math, cyflwr a phwysigrwydd strategol y
cynefin. Mae’r dull hwn yn cydymffurfio gyda Metrig Bioamrywiaeth Natural England



https://www.gov.uk/government/news/biodiversity-30-metric-launched-in-new-sustainable-development-toolkit

15.

16.

3.0, sef y dull safonol i asesu bioamrywiaeth. Ein nod ar gyfer Cymru a rhanbarth y
Gorllewin yw cynyddu unedau bioamrywiaeth o 4% dros bum mlynedd, sy’n golygu
ein bod ni’n bwriadu gwella ansawdd a nifer cyffredinol y cynefinoedd o gymharu &’r
pwynt cychwyn.

Er mwyn sicrhau caiff gwelliannau eu mesur yn gyson ledled y sir, byddwn yn parhau
i gydweithio gyda Network Rail i roi’r dull hwn ar waith ym mhob rhanbarth. Byddwn
hefyd yn cefnogi datblygiad mesurau ychwanegol lle’'n briodol fel enghraifft, i fodloni
blaenoriaethau Llywodraeth Cymru neu i olrhain enillion bioamrywiaeth ar brosiectau
penodol.

Yn ychwanegol i wella bioamrywiaeth, rydym wedi gofyn i Network Rail i egluro sut 'y
byddan nhw’n defnyddio datrysiadau sy’n seiliedig ar natur, megis adfer cynefinoedd
neu gydweithio gyda phartneriaid i gefnogi bioamrywiaeth, a sut y byddan nhw’n
adrodd am gynnydd. Rydym yn disgwyl y bydd hyn yn ymdrin & sut y bydd y gwaith
cyflawni yn bodloni’r targedau yng Nghynllun Gwella’r Amgylchedd Llywodraeth y
DU. Rydym yn disgwyl y bydd Network Rail yn canolbwyntio ar opsiynau i wella
bioamrywiaeth trwy arferion a chynlluniau gwell yn eu hystad, yn hytrach na
gwrthbwyso.

Monitro perfformiad bioamrywiaeth Network Rail

17.

18.

19.

Rydym yn parhau i oruchwylio sut caiff perfformiad bioamrywiaeth ei olrhain ledled
Cymru. Nid yw’r data ar gyfer Ebrill 2024 hyd at Fawrth 2025 ar gael hyd yma, fodd
bynnag rydym wedi adolygu’r ffigyrau diweddaraf (Ebrill 2023 hyd at Fawrth 2024) ac
wedi gallu cadarnhau bod unedau bioamrywiaeth yng Nghymru a’r Gorllewin yn
parhau i gydymffurfio’n fras &’r llinell sylfaen, gan fodloni’r uchelgais tymor byr o “dim
colled net”.

Yn ystod 18 mis cyntaf y cylch ariannu pum mlynedd cyfredol, buom yn cydweithio
gyda Network Rail i gytuno ar ddull o ran sut y byddan nhw’n mabwysiadu ac yn
adrodd ar berfformiad ynghylch gweithredu datrysiadau sy’n seiliedig ar natur yn ei
ystad a drwy gydweithio gyda phartneriaid.

Cyn inni gyhoeddi ein penderfyniadau ar gyfer y cylch ariannu hwn, bu inni hefyd
rannu canfyddiadau o adolygiad annibynnol ynghylch sut mae Network Rail yn rheoli
llystyfiant ar hyd llinellau rheilffordd. Cynhaliwyd yr adolygiad ar Ebrill y 1af 2022 hyd
at Fawrth yr 31ain 2023 a bu’n bwrw golwg ar sut gellir rheoli llystyfiant i amddiffyn
cynefinoedd a sicrhau bod y rheilffordd yn ddiogel yn ogystal. Un argymhelliad
allweddol oedd i Network Rail greu cynlluniau rheoli llystyfiant a chynefinoedd
integredig ar gyfer yr holl ranbarthau a llwybrau teithio.

20. Yn dilyn cyhoeddi gwaith yr adroddwr annibynnol ar reoli llystyfiant ar ymylon y
rheilffyrdd yn 2023, aethom ati i asesu’r cynnydd ar gyfer pob un o ranbarthau
Network Rail yn hwyrach yn 2023. Bu i’'n canfyddiadau ar gyfer rhanbarth Cymru a’r
Gorllewin ddynodi ei fod yn datblygu’n gadarnhaol o ran sefydlu prosesau
llywodraethu ac yn bwrw iddi i gychwyn cynlluniau prawf mewn 14 lleoliad i gyfuno
cynlluniau rheoli llystyfiant a chynefinoedd. Fodd bynnag, fe wnaeth ein hasesiad
ddynodi bod angen cynnydd pellach i sicrhau cysylltiad rhwng Cynlluniau Rheoli
Llystyfiant ac enillion net bioamrywiaeth; rydym o’r farn bod y Cynlluniau Rheoli
Llystyfiant yn gynllun rheoli annatod i bennu ble caiff enillion net eu cyflawni a sut.

21. Cyhoeddodd Network Rail eu strategaeth amgylcheddol wedi'i hadnewyddu ar gyfer
y rheilffordd, Rheilffordd Wyrddach sydd & nifer o ymrwymiadau erbyn 2030 ac
uchelgeisiau tymor hirach erbyn 2035, gan gynnwys ar gyfer natur a bioamrywiaeth.

22. Rydym yn parhau i gynnal cyfarfodydd a sgyrsiau rheolaidd gyda Cyfoeth Naturiol
Cymru yn y cyfnod ers lonawr 2023. Rydym yn falch dros ben o glywed bod Cyfoeth
Naturiol Cymru a llwybr teithio Network Rail Cymru wedi ymrwymo i ac wedi llofnodi
Memorandwm Dealltwriaeth newydd ers lonawr 2023 ynghylch sut gallai’'r ddau
fudiad gydweithio ar nifer o agweddau amgylcheddol.

Gwydnwch tywydd ac addasu

23. Rydym yn monitro ac yn dwyn Network Rail i gyfrif am gyflawni yn erbyn cynlluniau
Gwydnwch Tywydd ac Addasu i Newid yn yr Hinsawdd (WRCCA), gan sicrhau caiff
ymrwymiadau gwydnwch tywydd y cylchoedd ariannu pum mlynedd eu bodloni.
Rydym hefyd wedi cyflwyno metrig gwydnwch tywydd newydd i olrhain cyflawniad o
ran camau gweithredu Gwydnwch Tywydd ac Addasu i Newid yn yr Hinsawdd.

24. Fel rhan o’'n gwaith goruchwylio, rydym yn asesu digonolrwydd cyllid gwydnwch
Network Rail drwy’r broses adolygu reolaidd. Un agwedd allweddol o’r broses hon
oedd bod pob rhanbarth yn cyflwyno cynllun Gwydnwch Tywydd ac Addasu i Newid
yn yr Hinsawdd gyda chamau gweithredu amserol. Fe wnaethom hefyd gefnogi
datblygiad Dull Liwybrau Addasu Network Rail i lywio penderfyniadau strategol sy’n
seiliedig ar risg ar gyfer y cylchoedd ariannu pum mlynedd nesaf (Ebrill 2029 hyd at
Fawrth 2034).

Caiff gwaith cynllunio o ran gwydnwch Cymru ei grybwyll yng nghynllun Gwydnwch
Tywydd ac Addasu i Newid yn yr Hinsawdd Cymru a’r Gorllewin. Rydym yn monitro
cyflawniad dwywaith y flwyddyn ac yn adrodd am gynnydd blynyddol drwy ein

hasesiad blynyddol o Network Rail. Rydym wedi comisiynu adolygiad annibynnol yn


https://www.networkrail.co.uk/sustainability/

y gorffennol i asesu a yw'r cynllun a’r prosesau cynllunio cysylltiedig wedi’'u datblygu
ac mae’n debyg y byddwn yn cyflawni hyn eto yn y dyfodol.

Gweithgarwch trwyddedu

25.

Gofynnwn i'r holl dalwyr trwydded (rheolwyr isadeiledd megis Network Rail a Llinellau
Craidd y Cymoedd a gweithredwyr trenau cludo nwyddau a theithwyr) i sicrhau bod
Trefniadau Amgylcheddol ar waith sydd &’r nod o ddiogelu’r amgylchedd rhag effaith
gweithgareddau sydd wedi'u trwyddedu. Ynghlwm &'r trefniadau amgylcheddol hyn
mae polisi amgylcheddol, amcanion gweithredol a threfniadau rheoli, ac fe ddylen
nhw ddwyn i ystyriaeth unrhyw arweiniad perthnasol gan ORR. Fe wnaethom gynnal
asesiad o drefniadau deiliaid trwydded yn Ebrill 2023 hyd at Fawrth 2024.

Awdurdodi seilwaith / cerbydau newydd

26.

Mae dyletswydd gennym ni'’n ymwneud ag awdurdodi seilwaith neu gerbydau
newydd. Mae awdurdodi’'n ymwneud yn bennaf & chydymffurfio gyda manylebau
technegol. Mae’r manylebau’n cynnwys paramedrau sy’n gysylltiedig gyda gofynion
hanfodol penodol ac ymysg y rheiny mae Diogelu’r Amgylchedd.

Adolygiad o Ddyletswydd s6

27.

Drwy lunio’r adroddiad hwn, rydym wedi adolygu ein hymagwedd tuag at ein
dyletswydd s6. Dyma'r prif faterion sydd wedi’'u hamlygu:

. Cyflwyno Mesurau Perfformiad Bioamrywiaeth ar gyfer y cyfnod ariannu
cyfredol: Am y tro cyntaf erioed, mae ORR wedi cyflwyno mesur perfformiad
bioamrywiaeth a adroddir yn gyhoeddus ar gyfer Network Rail, yn seiliedig ar
Unedau Bioamrywiaeth yn defnyddio Metrig Bioamrywiaeth Natural England
3.0. Mae hyn yn nodi cam sylweddol yn ymgorffori bioamrywiaeth yn'y
fframwaith rheoleiddio ac yn sicrhau modd i olrhain cynnydd yn fwy eglur ar
gyfer y cyfnod hyd at Fawrth 2029.

. Monitro ac Atebolrwydd ar gyfer Enillion Net Bioamrywiaeth: rydym yn
disgwyl y bydd Network Rail yn cyflawni gwelliant pwynt canran 0 4.0 o ran
unedau bioamrywiaeth erbyn 2029, ar y cyd &’i uchelgais tymor hirach ar gyfer
enillion net 0 10% erbyn 2035. Rydym yn monitro cynnydd yn weithredol ac yn
trafod yn barhaus gyda Wales & Western.

J Adolygiad Annibynnol a Chynllunio Rheoli Cynefinoedd: Yn dilyn adolygiad
annibynnol o reoli llystyfiant ar ymylon rheilffyrdd, rydym wedi annog Network
Rail i integreiddio cynlluniau rheoli cynefinoedd a llystyfiant. Rydym yn parhau i


https://www.orr.gov.uk/sites/default/files/2024-05/orr-review-railway-licence-holders-environmental-arrangements-2023-2024.pdf
https://www.orr.gov.uk/guidance-compliance/rail/health-safety/laws/interoperability/authorisations-made-under-railways-interoperability-regulations-2011

asesu cynnydd ac wedi galw am lywodraethu cryfach a chysyllitiadau mwy
pendant o ran enillion net bioamrywiaeth.

. Datrysiadau sy’n Seiliedig ar Natur a Chydweithio: rydym yn cydweithio
gyda Network Rail i ddiffinio a monitro datrysiadau sy’n seiliedig ar natur. Ery
cytunwyd ar gategoreiddio, mae angen mwy o eglurder ar ddulliau adrodd.
Rydym hefyd yn croesawu’r Memorandwm Dealltwriaeth newydd rhwng llwybr
teithio Network Rail Cymru a Cyfoeth Naturiol Cymru i ategu ymdrechion
amgylcheddol ar y cyd.

28. Caiff ein hadroddiad nesaf ei gyhoeddi erbyn Rhagfyr 2028.

